
Imarisai

”Kalaallit najugaqarfiini meeqqat oqartussaasoqar-
neq” pillugu –  misissueqqaarneq aamma misiliutitut 
suliniut
Sisimiuni immikkoortortaqarfik 38-267-mi suliniut misilittar-
neqarpoq, taamaalilluni meeqqat, ingerlatsisut najugaqartullu 
qinigaasa meeqqat oqartussaasut qanoq isikkoqarnissaanik 
isumaqarnerat misissuiffigineqarluni. INI, najugaqarfiup immik-
koortortaa suliniummilu aqutsisoq Konradi – Liv i og mellem 
husene peqatigiillutik misiliutitut suliniut ingerlappaat. Taakku 
saniatigut arlariinnik misiliutitut suliniummut attuumassute-
qartunik suleqateqartoqarpoq, ass. Qeqqata Kommunia.  

 

Danmarkimi najugaqarfinni nalinginnarni meeqqat oqartussaasoqar-
neq pillugu Konradi – liv i og mellem husene pitsaasunik misilitta-
gaqalernikuuvoq. Danmarkimeersulli misilittakkat kalaallit akornanni 
toqqaannartumik atorneqarsinnaanngillat. Tamatumani inooriaaseq, 
aaqqissugaaneq, piorsarsimassuseq ataatsimoorussamik oqartus-
saaqataanermi inerisimanerup allaanerunera peqqutaapput. 
Taamaammat kalaallit najugaqarfiini meeqqat oqartussaasoqaler-
sitsinikkut misiliutitut suliniummik ingerlassaqarsimavugut.

Siulequt

Nammineq najugaqarfik 
oqartussaaqataaffigalugu 
nuannersorujuuvoq.
Immikkoortortaqarfik 38-267-imi meeraq 
oqartussaasoq 

“

Abel Joelsen
Siulittaasoq, najugaqarfiup 
immikkoortortaqarfia 38-267-mi 
siulersuisut

Nuannaarutigeqalugulu tulluusimaarutigeqisatta Sisimiuni meeqqat 
oqartussaasoqarnerata pitsaasunik misilittagaqarfigilernera pitsaasunil-
lu inerneqarsimanera saqqummiutilerparput. 

INImi najugaqarfiup immikkoortortaata 38-267-ip ukiuni kingullerni 
marlunni meeqqat najugaqarfimminni aalajangersaaqataasinnaanerat 
ukkassimavaa. Meeqqat najugaqarfimminni isummersoqataanissaat 
anguniarlugu, ataqatigiissarlugu aaqqissuussamik meeqqanik sammis-
aqartitsinerit peqataanerulersitsisussat misilittarsimavagut, misiliutitut 
suliniut una aqqutigalugu: 
”Kalaallit najugaqarfiini meeqqat oqartussaasut – misissueqqaarneq mi-
siliutitullu suliniuteqarneq.” Suleqataasut arlallit qanimut suleqatigalugit 
misiliutitut suliniut naammassineqarpoq. Misiliutitullu suliniutip naam-
massereernerata kingorna meeqqat oqartussaasut ingerlaannarnissaat 
INIp aalajangiussimavaa, tamannalu iluarisimaaqaarput.

Misiliutitut suliniummi ilaallutik suleqataasimasut meeqqat inersimasullu 
tamaasa qutsavigerusuppagut, Sisimiunimi meeqqat oqartussaaqa-
taanerat iluatsilluarpoq.

Neriuppugut isumassarsiorfittut quppersagannguup matuma, meeqqat 
najugaqarfimminni isummersornissaat pillugu suliniuteqarusuttut piu-
massuseqalersillugillu isumassaanik tunisinnaassagai.

Atuarluarisi!

Henrik Rafn
Allaffissornikkut pisortaaneq, 
Nuuk, INI

Pissutaasoq 
Meeqqat, najugaqartut oqartussaaqataanerat 
najugaqarfiillu, meeqqat oqartussaasoqarnerata 
nukittorsarsinnaavai, Kalaallillu Nunaanni 
ataatsimoorussamik oqartussaataqaanerup 
ineriartortinnerani taperseeqataasinnaalluni, 
ataatsimoorussamik oqartussaaqataaneq 
malunnartumik suli nutaraammat. 

Isumassarsiorfittut quppersakkamut pissutaasoq suliniutaavoq 
”Kalaallit najugaqarfiini meeqqat oqartussaaqataanerat – misis-
sueqqaarneq misiliutitullu suliniut”, qujanaqisumik Oak Foundation 
Denmark-imik taperserneqarluni piviusunngorsinnaasimasoq. Suliniut 
Sisimiuni INIp allaffissuussaani immikkoortortaqarfik 38-267-mi inger-
lanneqarpoq. 

Suliniummi misilittagaalersut inernerusullu isumassarsiorfittut qupper-
sakkami oqaluttuarineqarput. Quppersagaq kikkunnit tamanit, kalaal-
lit najugaqarfiini meeqqat oqartussaasoqarneranik suliaqarusuttut 
suliaqarusullutilluunniit soqutiginnittut atuarsinnaavaat. 

Meeqqat oqartussaaqataalersinneqarnerat najugaqarfiit ingerlallu-
alernerannut pissutaaqataavoq. 
Meeqqat oqartussaasoqarnerata najugaqarfimminni meeqqat pigin-
naasaat, pimoorussinerat piginnittutullu misigisarnerat qaffatsittarpaa. 
Tamatumalu najugaqarfiup nammineerluni meerartaanik  immikkoor-
tortaqarfimmi aserorterisarneq eqqissiviillortitsinerlu pinaveersaartis-
sinnaavaa, taamaalilluni meeqqat inuusuttullu toqqissisimanngilersin-
naanerat pinaveersaartissinnaallugu.

Inuiaqatigiit ataatsimoorussamik oqar-
tussaaqataanerat politikkiinnaanngi-
laq, kisiannili aamma nipituumik isum-
mersorfiuvoq, ilaatigut isummersuutit 
piviusunngorsinnaallutik ilaatigulli ilu-
atsinngitsoorsinnaallutik. Tamatumalu 
meeqqat oqartussaasuinit inuunerup 
ilassaatut ilinniarneqarnera, isummersor-
sinnaanerat isummersuutaasalu tusaane-
qarnerat imminermini kusanartuuvoq.
Kommunaldirektør, Juliane Henningsen Heilmann, 
Qeqqata Kommunia

“

Akimortumik ataatsimoorfiit suleqatigiiffiusut
Meeqqat oqartussaasoqarnerata ataatsimuussuseq akimortumillu 
suleqatigiinnerit nutaat pilersissinnaavai pioreersullu nukittorsarlugit. 
Tamatumanilu najugaqarfimmi illoqarfimmilu akimortumik suleqati-
giinnerit aamma pineqarput. 

Ataatsimoortarnerit suleqatigiinnerillu ilaatigut ukiut, inissisimaffiit 
assigiinngissutsillu allat akimorlugit ingerlanneqartarput. Assersuuti-
galugu meeqqat akunneranni kiisalu meeqqat, ingerlatsisut siuler-
suisullu akunneranni aamma ilisarisimasaqatigiilertoqartarpoq. Ta-
matumunngalu ilutigitillugu meeqqat oqartussaasuisa ass. Atuarfiit, 
kommune, suliffeqarfiit, sunngiffimmi – aamma timersornikkut peqati-
giiffiit suleqatigisinnaasarpaat. Taamaalilluni oqaatigineqarsinnaavoq 
meeqqat oqartussaasut akimortumik ataatsimoorfiusoq, taaneqa-
reersullu suleqatiginerini aammalu najugaqartut allat suleqatillu ataat-
simooqatiginerisigut soqutigisaqaqatitut suleqatiginerini najugaqarfik 
ineriartortinneqartarpoq. 

Meeqqat oqartussaaqataanerat najugaqartut oqartussaa-
qataanerata kivinneqarnissaanut ikorfartuutaavoq
Najugaqarfiup immikkoortortaani ataatsimoorussamik oqartussaatin-
neqarneranni aallaaviatigut meeqqat sutigut tamatigut peqataatin-
neqarsinnaapput1. Najugaqarfiit immikkoortortaqarfiisa aaqqissu-
gaanerat, aalajangersimasunik inuttaqartitsinermini najugaqarfiup 
siulersuisuinik ulluinnarnilu sulisumik, meeqqat ulluinnaannut inuune-
rannullu attuumassuteqartuni isummertinneqarsinnaallutik peqataatin-
neqarsinnaanerannut periarfissiivoq. 

Meeqqat oqartussaasui ima paasineqassapput:   

”Inuttut ataasiakkaatut meeraq nammineq najugaqarfimmi-
ni nammineq inuunerminnut sunniuteqarnerpaasinnaavoq, 
meeqqat isummersortinneqarsinnaanerat naligalugillu tamanut 
najugaqarfiit pitsannguutigisinnaasaannik ataatsimoorluni nas-
saarsiornissamut oqaloqatigineqarsinnaanerat, najugaqartut 
oqartussaaqataanerata piviusunngorsinnaalersippaa”

1Meeqqalli najugaqarfiup immikkoortortaqarfiani ilaasortatut toqqarneqarsinnaanngillat.

Ullumikkut najugaqartut oqartussaasoqarniarneq inersimasunik inger-
lanneqartoq INIp unamminartorsiorfigivaa. Meeqqat oqartussaasoqar-
nerup najugaqartut kajumissuseqalersillugillu peqataalersissinnaavai, 
kiisalu najugaqartut oqartussaasoqarnerani suleriutsit nutaat aamma 
pilersissinnaallugit.

Taamaalilluni najugaqartut oqartussaasuisa ukiuni tulliuttuni amerla-
suuni ingerlasinnaasunngorluni ineriartortinneqarnissaa nutarsarne-
qarnissaalu, meeqqat oqartussaasuisa sunniuteqaqataaffigisinnaavaat. 

Børnedemokrati i boligområder i grønland  / 11

Immikkoortortaqarfik 38-267-mi 
meeraq oqartussaasoq

“ Pitsanngorsartariaqartut 
aalajangersaaqataaffigalugit 
nuannerpoq, ataatsimoorlutalu 
pitsanngorsaataasussanik 
suliaqaqatigiittarpugut.

Ataatsimoornerulerneq 
imminullu ataqqinerulerneq 
meeqqat oqartussaasuisa 
tunniussimavaat.

38-276-mi najugaqarfiup siulersuisuini 
ilaasortaq

“

Ullumikkut meeqqat tusaane-
qalernikuupput, tamannalu tul-
luusimaarutigisinnaavarput. 
Alloriarnerujussuuvoq, piorsarsi-
massutsikkummi paasinnittaaser-
mi meeqqat tusarnaarneqartan-
nginnerat mumisinniarsimavarput.

Attaveqarnermut siunnersorti, 
Birgithe Christensen, INI

“

Immikkoortortaqarfik 38-267 Sisimiuniittoq pillugu   

Immikkoortortaqarfik 38-267 623-inik inissiaqarfeqarluni angisoo-
rujussuuvoq, 1962-miik 1979 tikillugu sanaartorneqarsimasunik INI-
millu allaffissuunneqartunik. 

1.200 missaanik najugaqartoqarpoq 15-nillu inorlugit ukiulinnik 300 
missaanik meerartaqarluni. 

Misiliutitullu suliniutip ingerlanneqarfia najugaqarfiup immikkoor-
tortaqarfia Sisimiuni sumiiffinnut assigiinngitsunut qulinut siam-
marsimavoq (Deichmannip Aqq., Aqqartarfik, Laarsikkut aqq., 
Kaaleeqqap aqq., Chr. 28-ip aqq., Tuapannguanut, Mosesip aqq., 
Napariaq, Anguteeqqap aqq. og Paamaap Kuua). Immikkoortor-
taqarfiup ingerlalluartumik najugaqarfittut siulersuisoqarnini tun-
niusimasumillu ingerlatsinikkut sulisoqarnini, aammalu najugaqarfi-
up meerartaasa sumiiffinni pingasuni taakkunani akulerullutik pin-
nguaqatigiittarnerat kiisalu ataatsimoorfiusuni susassaqartinneqara-
tik ataatsimoortarnerat ilisarnaataavoq. 

Qeqqata Kommuniani kommunalbestyrelsip 
meeqqat inuusuttullu atugaasa pitsanngorsarnissaat 
ukkatarilluinnagaraa. Aammattaaq meeqqat atuarfeqarpoq 
marlunnik, tamarmik atuartunik peqataatitsinermik 
aalajangersaaqataanermillu ukkassaqartunik kiisalu 
illoqarfik annertuumik sumiiffik pillugu ilisimasaqartumik 
tunniusimasumillu politeeqarpoq. Misiliututit suliniutip 
saniatigut atuarfiit marluk taakku tamarmik UNICEF 
Atuarfik pisinnaatitaaffinnik tunngaveqalerniarlutik 
ingerlarsuleruttorput2.

2UNICEF akuerisaanik pisinnaatitaaffinnik tunngavilittut atuarfeqarneq tassaavoq 
FN-ip Meeqqat pisinnaaffii pillugit Isumaqatigiissutaanik aallaaveqarluni, nunarsuaq 
tamakkerlugu najoqqutassiaq. 

Ulluinnarni ingerlatsinikkut sulisoq meeqqat oqartus-
saasuini ataqatigiissaarisutut 

Ulluinnarni ingerlatsinermi sulisup najugaqartunut, najugaqar-
fiup immikkoortortaqarfianut, najugaqarfiup siulersuisuinut 
illoqarfimmiuunermullu ilaalluinnarlunilu ilisimasaqarnerata 
meeqqat oqartussaasuini ataqatigiissaarisuunissaanut tul-
luartunngortippaa. Meeqqat oqartussaasuini sammisat as-
sigiinngitsut ataqatigiissaarisup naammassitinniartussaavai. 
Misiliutitullu suliniummi misilittakkat takutippaat tamanna pe-
riarfissatut atorneqarluarsinnaasuusoq, soorunamili ulluinnarni 
ingerlatsinikkut sulisoq piareersarnikkut tapersersorneqarnik-
kullu ikorfartugassaavoq. 

1/ MEEQQAT OQARTUSSAASUINIK AALLARNISAANEQ 

2/ ATAASIAKKAANIK APERSUINEQ

3/ ANGALAAQATIGIINNEQ 

4/ ANGALAARLUNI ASSILISAAREQATIGIINNEQ

5/ MEEQQAT ATAATSIMIINNERAT 

6/ AALAJANGIISUSSANIK ATAATSIMEEQQATEQARNEQ 

7/ MEEQQAT OQARTUSSAASUT ANGUSAANNIK 
      NALLIUTTORSIUTIGINNINNEQ

8/ AASAANERANI NAGGATAARALLARNEQ 

9/ ANGAJOQQAAT PEQATIGINISSAANNIK 
      AAQQISSUUSSINEQ 

Ukiumut pilersarut

Maluginiarneqassaaq misiliutitut suliniummi aqutsisup (Konradi . liv i og mellem hu-
sene) suliniummi suleqataasut (INI) suleqatigalugit ikorfartueqatigalugillu meeqqanik 
peqataatitsiniarluni aaqqissuussinerit assigiinngitsut najugaqarfiup sulisuinit ingerlan-
neqarnerisa naammassinissaat isumagisimammatikkit. Aaqqissuussinerimmi naammas-
sinissaat ikorfartuinissarlu qulakkeerniarlugu, ataqatigiissaarisoq (ulluinnarni inger-
latsinermi suleqataasoq) aaqqissuussinerit sioqqullugit piareersarneqartarsimavoq. 
Najugaqarfiup immikoortortaani sulisooreersut ikioqatigiillutik namminneq aaqqissuus-
sanik ingerlassisinnaalernissaat anguniagaavoq. 

Ukiuut pilersaarut meeqqat oqartussaasuini suleqataasut suleqati-
galugit  suliarineqarlunilu misilittarneqarpoq:

Ulluinnarni ingerlatsinermi suleqataasoq meeqqat oqartussaasuini 
ataqatigiissaarisuuvoq sammisassaqartitsinernilu tamani peqataasar-
luni, suleqatillu aaqqissuussani naleqquffimminni peqataasarlutik. 

Misiliutitut suliniummi sammisassaqartitsinerit misilittarneqartut 
pillugit
Misiliutitut suliniummi sammisassaqartitsinerit misilittarneqarsimasut 
uku tunngavigalugit toqqarneqarput a) najugaqarfiup immikkoor-
tortaani sulisunit aalajangersimasunit naammassineqarsinnaasutut 
nalilerneqarsimagamik, b) qallunaat najugaqarfiini misilittakkat 
pitsaasut, c) sammisaq pillugu allaaserisaq kiisalu d) meeqqat oqar-
tussaasuisa isumassarsiaasa inuttassarsiorneraninngaanniik atassute-
qaqatigiinnerup inerisarneranit isumassarsiornermut, akuersinermut 
piviusunngortitsinermullu ataatsimoorussamik oqartussaaqataane-
rata ingerlarnga tamarmi ingerlanneqarsinnaammat.

Meeqqat oqartussaasui 

Ingerlatsinikkut suleqataasoq

Najugaqarfiup siulersuisui 

Illoqarfimmi suleqatit

Ukiumut pilersarut

Meeqqat oqartussaasut ukiumut pilersaarutaat meeqqat najugaqar-
fimminni aalajangersaaqataanissaannik peqataatinneqarnissaannil-
lu siunertaqartumik, assigiinngitsunik meeqqanik peqataatitsilluni 
aaqqissuussinernik imaqarpoq. 

Meeqqat ineriartornerat 
takuneqarluarsinnaavoq, 
pitsanngorsaaqataasutullu 
misigisimalernarluni.

Ingerlatsinermi suleqataasoq, 
Karl-Frederik Sakariassen, INI

“

Meeqqat oqartussaasut pillugit najugaqartunut ilisima-
titsineq 

Aallarniutigalugu misiliutitut suliniut pillugu naatsukullam-
mik ilisarititsissummik qitiusumillu peqataasut inersima-
sut assiginik imaqartumik quppersakkamik illukkaartumik 
agguaassisoqarpoq.  Meeqqat angajoqqaallu toqqissisima-
nartumik meeqqat oqartussaasuini peqataasinnaaneran-
nut tamanna sunniuteqaqataaniartussaavoq. Aammattaaq 
ukiumoortumik aaqqissuunneqartartumi Sisimiuni ’Unnuk 
kulturisiorfik’ -mi meeqqat oqartussaasut ilisarititsissutigi-
neqarpoq. Tassanilu quppersakkamik agguaassisoqarluni 
meeqqat oqartussaasut pillugit takkuttunut oqaluttuar-
toqaqattaarpoq. 

1/ 
Meeqqat oqartuissaasuinik 
aallarnisaaneq

Meeqqat oqartussaasuinik aallarnisaalluni aaqqissuineq 
meeqqat meeqqat oqartussaasuinut, soqutiginnilersinni-
arneranni peqataanissamullu nalunaarnissamut kajumiler-
sinniarneranni atorneqarsinnaavoq. Misiliutitut suliniummi 
anaalerivissiortitsineq aallarnisaatitut aaqqissuussivigi-
neqarpoq, tassanilu naatsukullammik meeqqat oqartus-
saasoqarneq ilisaritinneqarluni nalunaarnissarlu periarfis-
siissutigineqarluni. 

“

Meeqqat oqartussaasuisa 
aallartinnerat qitornannut 
sunniuteqartorujussuuvoq, 
takkuttuaannarnissaminut 
piumassuseqarsimavoq 
ammanerulerlunilu.
Meeraq oqartussaasumut angajoqqaaq

“

Aallarteqqaarnitsinniil-
li meeqqat angajoqqaallu 
peqataasut taakkuusi-
mapput, tamatumalu ta-
kutippaa meeqqat oqar-
tussaaqataanerup qanoq 
pingaartinneqartiginera.
Sullissinermut aqutsisoq, 
Rachel Ingemann, INI

SUMI
Arfininngornermi ualikkut immikkoortortaqarfiup katerisi-
maartarfiani.

KIKKUT
Meeqqat 30-it, angajoqqaat 20-it najugaqarfiullu immikkoor-
tortaqarfiani siulersuisunit arfinillit.  

INERNERUSUT
Meeqqat oqartussaasuinik aallarnisaatitut aaqqissuussinermi 
katillugit meeqqat 11-it meeqqat oqartussaasunngorumal-
lutik nalunaarput. Meeqqat, angajoqqaat, najugaqarfiup im-
mikkoortortaata siulersuisui ingerlatsinermilu suleqataasoq 
pitsaasumik ataatsimoorput imminnullu ilinnialaarlutik. 

SIUNNERSUUT PITSAANERPAAQ!
Meeqqat angajoqqaallu ilisimariigaannik aaqqissuussami 
aallarnisaatitut aaqqissuussineq ingerlakkaanni iluaqutitaqar-
poq, assersuutigalugu anaalerivissiortitsinermi, aasakkut 
katerisimaartitsinermi juullilerneraniluunniit aaqqissuussami 
ilaatillugit. Aallaqqaammummi meeqqat oqartussaaqataane-
rinnaanut tunngasumik aaqqissuussinermut aggersaagaanni 
meeqqallu oqartussaasoqarnera suusoq ilisimaneqanngip-
pat, meeqqat peqataatinniarnerat ajornakusoorsinnaavoq. 

Meeraq oqartussaasussarsiorneq 
Aallarniutitut meeraq oqartussaasussarsiorneq pingaaruteqar-
torujussuullunilu piffissartornartuuvoq. Misiliutitullu suliniuteqar-
nermi anaalerivissiortitsinissamut aggersaasoqarmat periutsit 
uku misilittarneqarsimapput: a) illukkaartumik qaaqqusissusior-
neq, b) allakkap puui atilersukkat, c) matumut kasuttortaarneq. 
Anaalerivissiornermut peqataaniarlutik nalunaartut 75 %-iisa 
allakkat puui atillit atorlugit peqataaniarlutik nalunaarsimapput. 

Ane-Marie vil gerne have et sted, hvor børnene kan være sammen:

- En legeplads med flere gynger og en rutsjebane ville være fedt, så vi 

kan lege sammen i større flok.

Hun har dog også et andet ønske:

- Vores boliger ville være flottere og rarer, hvis man ikke laver graffitier i 

opgangene. Graffitier er ikke så pæne at se på.

DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Ane-Marie Johansen

10 år

Boligafdeling 38-267

Sisimiut

Oleeraq, som tilsynladende elsker fodbold, har et forslag:

- Det ville være dejligt, hvis der kan skaffes større mål til fodboldbanen.

Han fortalte også, at de oplevede dette ret tit:

- Flere gange om aftenen kan vi vågne af lyden af ret høj motor af nogle 

scootere. Det kunne være fedt, hvis man han bygge garage for motorkøretøjer 

lidt længere væk fra blokkene, så beboerne ikke blive forstyrret om aftenen.

DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Oleeraq Johansen

12 år

Boligafdeling 38-267

Sisimiut

Helmar er 13 år og er dermed den ældste dreng i børnedemokrati.
DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Helmar Enoksen

13 år

Boligafdeling 38-267

Sisimiut

2/ 
Ataasiakkaanik 
apersuineq 

Meeqqat oqartussaasut ilikkarniarneranni aammalu 
najugaqarfitsik qanoq nuannernerulersikkusunneraat 
siunnersuuteqartinniaraanni apersuinerit 
atorneqarsinnaapput. Misiliutitut suliniummi meeqqat 
oqartussaasut angerlarsimaffimminni apersorneqarput. 

Theodora med sine 15 år er børnedemokraternes ældste medlem
DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Theodora Enoksen

15 år

Boligafdeling 38-267

Sisimiut

Otto er helt sikker på, hvordan man vil gøre boligområdet fedt:

- Der er en ramp længere væk herfra. Det ville være fedt, hvis man kan lave et 

cykel og løbehjulsbane med ramp her i omegnen. Vejen har mange huler og man 

kan falde og slår sig. Jeg har et godt forslag!

Så hoppede han over til sofaen og pegede ud af vinduet et sted, overfor for 

miljøhuset foran blok 1, som han synes er meget passende for hans forslag.

- Der kører ikke mange biler på det område, sagde han.

DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Otto Martinsen Storch 

7 år

Boligafdeling 38-267

Sisimiut

Ole synes, at hans forslag kan samle boligområdets børn sammen.
- Vi ville have større samvære med andre børn, hvis vi havde en legeplads 
kombineret med cykelrampe. DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Ole Møller

10 år

Boligafdeling 38-267

Sisimiut

Ilasiaq var meget tydeligt i sit budskab:

- Det ville være federe at bo i boligblokkerne, hvis der ikke er for meget 

storskrald ved blokkene, da det er kedeligt at se dem overalt.

Man kunne måske stille noget ved blokkene, så man kan lægge sine 

storskrald i dem inden de bliver hentet.
DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Ilasiaq Møller

7 år

Boligafdeling 38-267

Sisimiut

Panikkuluk ved helt klart, hvad hun gerne vil foreslå:
- Vi mangler en sjov legeplads i Aqqartarfik, da legepladsen er for kedelig. 
En federe legeplads vil det være sjovere at lege i.

DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Panikkuluk Berthelsen

10 år

Boligafdeling 38-267

Sisimiut

Oquna er børnedemokraternes yngste medlem
DEMOKRATI

M
EE

QQ
AT

OQ
AR

TUSSAAQATAANERAT

GRØNLAND
KALAALLIT NUNAAT

Børnedemokrat

Oquna Augustussen

6 år

Boligafdeling 38-267

Sisimiut

Najugqarfigut kusanarnerul-
lutillu nuannernerussagalu-
arput majuartarfeqarfinni ti-
tartaasoqartanngikkaluarpat. 
Titartaasarnerimmi isigalugit 
kusanarpallaannginnamik.

Immikkoortortaqarfik 38-267-mi 
meeraq oqartussaasoq

“

SUMI
Meeqqat oqartussaasut angerlarsimaffiini.

KIKKUT
Meeqqat oqartussaasui qulit apersorneqarput, qatanngutit 
marluk angajoqqaallu qulit apersuinerup nalaani angerlarsi-
mapput.

INERNERUSUT
Apersuinerit meeqqat oqartussaasuinik ilisarititsininngorput. 
Ilisarititsissutit meeqqanut agguaanneqarlutillu meeqqat 
oqartussaasut Facebookkikkut qupperneranni saqqum-
mersinneqarput. Taamaalillutik aamma inissiarsuarni ikiorti 
meeqqat angajoqqaavilu imminnut ilisarisimanerulerput. 

SIUNNERSUUT PITSAANERPAAQ!
Meeqqat oqartussaasui eqimattatut naapilersinnagit 
meeqqat ataasiakkaat toqqissisimanerulersinnissaannut ilin-
niarnissaannullu ataasiakkaanik apersuinerit pitsaasuupput. 
Ataatsimiinnerup siunertaa apersuinermut aallarniutigiuk 
susoqarnissaalu nassuiaassutigalugu. Meeqqat kinaanermin-
nik oqaluttuarnissaat piffissaqarfigilluarsiuk. 

Ataatsimoorneq, natsat meeqqallu oqartussaasui 
Meeqqat oqartussaasuini ataatsimuussuseq ataatsimoornerullu 
ilisarnaataa ersersikkusullugu meeqqat oqartussaasuinik ilisar-
naatilinnik nasanik sanatitsisoqarpoq. Natsat meeqqat oqar-
tussaasuinut, ingerlatsinikkut suleqataasumut najugaqarfiullu 
immikkortortaani siulersuisunut agguaanneqarput. Nasartaar-
tut tamarmik nasatik meeqqat oqartussaasuini aaqqissuussi-
nerni ulluinnarnilu atorluartorujuuaat. 

Inissiarsuarni ikiorti, INI

“

Immikkoortortaqarfik 38-267-mi 
meeraq oqartussaasoq

“

Meeqqat oqartussaasuisa 
ineriartornerat ajunngit-
sorujussuuvoq, peqataa-
sinnaaneralu uannut 
tunissutaavoq.

Allallu ataatsimoor-
nerulersinnaagaluarpugut 
sikkilertarfiutigaluni 
pinnguartarfeqartuugutta.

3/ 
Angalaaqatigiinneq 

Meeqqat oqartussaasut akunneranni inersimasortamillu 
akunneranni ataatsimuussusaat nukittorsarniarlugu 
angalaaqatigiittoqarsinnaavoq. Misiliutitut suliniummi 
meeqqat oqartussaasui Siorarsuarneeqatigiinnerminni 
pinnguaatersoqatigiillutik, grillerillutillu 
alianaarsaaqatigiipput.  

Meeqqat ataatsimiittar-
neri, aaqqissuussineq 
angajoqqaatta peqataaf-
figisaat Siorarsuarneeqa-
tigiinnerpullu eqqaamal-
luarnersaavakka.

Immikkoortortaqarfik 38-267-mi meeraq 
oqartussaasoq

“

Angalaaqatigiinner-
put puigunaatse-
qaara, meeqqammi 
nuannisangaarmata 
nuannaarnerat uatsinnut 
aamma sunniuppoq.
Sullissinermut pisortaq, 
Minannguaq Zeeb, INI

“

SUMI
Siorarsuarni sissameeqatigiinneq.

KIKKUT
Meeqqat oqartussaasut 8-t, najugaqarfiup siulersuisuini 
ilaasortat pingasut INIllu qullersaqarfianit peqataasut marluk. 

INERNERUSUT
Sissameeqatigeereernerup kingorna meeqqat oqartussaasut  
meeqqat oqartussaaqataanerannut soqutiginninnerulerput. 
Ullormi tassani nuannisarpaseqaat peqataalluarlutillu, allaat 
ilaasa angalaaqatigiinneq sivikinaarlugu. Pinnguarnerup nu-
annisaqatigiinnerullu saniatigut, meeqqat oqartussaasoqar-
nerup siunertaa oqaluttuarineqarpoq. 

SIUNNERSUUT PITSAANERPAAQ!
Meeqqat oqartussaaqataanerat eqqartorniartillugu, an-
galaaqatigiinnerit pinnguarnermik soorlu noqqoruun-
nernik, høvdingernermillu ilaqartissallugit pitsaasuupput. 
Taamaaliornerit meeqqat oqartussaasuini ingerlaannarnis-
samut kajumissuseqalersitsisinnaapput. 

Angajoqqaanit akuersissut   
Pissutsinut arlariinnut angajoqqaat akuersissuteqaqqaartari-
aqarput, meeqqat oqartussaasut 18-nit ataallugit ukioqarmata:
• Sammisassanut assigiinngitsunut peqataaneq ass. Meeqqat   
  ataatsimiinnerannut
• Assilitinneq videoliorlunilu immiussineq
• Biiliunneqarnermut ilaaneq ass. angalaaqatigiinnerni

Misiliutitut suliniummi meeqqat oqartussaasut siullerpaamik 
angajoqqaatik ilaginagit meeqqat oqartussaasuini peqata-
aqqaaramik sissaliaqatigiinnikuupput. Taamaammat tamanna 
sioqqullugu allakkatigut akuersissutit pigineqalereernissaat 
pingaaruteqarsimavoq.

4/ 
Angalaarluni assilisaarineq

Najugaqarfiup eqqaatalu qanoq issusaannut meeqqat 
isiginnittaasaat takuniarlugu, meeqqat oqartussaasut an-
galaartillugit assilisaarisinneqarsinnaapput. Angalaarluni 
assilisaareqatigiinnermi qulequttat assigiinngitsuusinnaap-
put, ass. Toqqisisimaneq isumannaassuserlu. Misiliutitut 
suliniummi meeqqat oqatussaasut najugaqarfimminni 
suut pitsaasuusorineraat suullu pitsaanerusinnaasorineraat 
paasiniaaffiginiarlugu assilisaaritinneqarput. 

“Meeqqat oqartus-
saasoqarnerata meeqqat 
oqartussaasuisa naju-
gaqarfitsik pillugu kis-
saataat piviusunngortis-
sinnaagai torraaqaaq.

Qeqqata Kommuniani Atugarissaarnermut 
pisortaasimasoq, Nike Berthelsen

Blokkit eqqaanni pe-
qutikunik eqqagaqar-
pallaanngikkaluaruni 
nuannernernerujus-
suussagaluarpoq.
Immikkoortortaqarfik 38-267-mi 
meeraq oqartussaasoq

“

SUMI
Najugaqarfiit immikkoortuini pingasuusuni Deichmannip 
Aqqutaani, Aqqartarfimmi aammalu Tuapannguanut.

KIKKUT
Meeqqat oqartussaasui sisamat3.

INERNERUSUT
Angalaarluni assilisaarinermi assit 20-init ikinnerunngitsut 
assilineqarsimapput. Taakkulu meeqqat oqartussaasuisa 
najugaqarfimmik qanoq pitsanngorsarneqarsinnaanerannut 
tunngatillugu, qulequttanut pingaarnernut pingasunut assit 
kattuppaat; 

1) Isumannaassuseq qimmillu qimuttut 

2) maangaannaq eqqaaneq igitassallu 

3) aserorterisarneq titartaasarnerlu

SIUNNERSUUT PITSAANERPAAQ!
Angalaarnermi inersimasoq angalaaqataassaq, pituussaaqa-
sunik qimmeqaqinammat. 

Najugaqarfiit eqqiluisaartinnissaat pillugu qulequtaq 
tamaginni atuuppoq   
Qulequttat najugaqarfiit eqqiluisaarnerannut tunngasoq – 
maangaannaq eqqaasarneq, eqqagassat, aserorterisarneq, 
titartaasarneq – najugaqarfinni nunanilu tamani atuuppoq, Qu-
lequttallu taakkoqqissaat aamma Danmarkimi najugaqarfinni 
assigiinngitsuni angalaarluni assilisaarinermi toqqarneqartunut 
ilaapput, taamaalillunilu ass. ’Eqqagassat pillugit paasititsinia-
aneq’ suliarineqarnikuulluni.

“ Aqqartarfimmi meerar-
passuuvugut, pinngu-
artarfippullu mikival-
laarujussuarluni.
Immikkoortortaqarfik 38-267-mi 
meeraq oqartussaasoq

3Angalaarluni assilisaareqatigiinnermi meeqqat oqartussaasut 7-it aaqqissuussanut allanut 
ass. lejrskolerneq pissutigalugu ilaanngillat.

5/ 
Meeqqat ataatsimiinnerat

Meeqqat oqartussaasut najugaqarfitsik pillugu suliniuti-
gerusutamissut isumassarsiaasa ineriartortinnissaannut, 
eqqartornissaannut aalajangersaanissaannullu meeqqat 
ataatsimiinneri atorneqartarput. Misiliutitut suliniummi 
meeqqat oqartussaasut angalaarlutik assilisaarinerminni 
isumassarsiatik qulequttat suliarinikuuaat. 

Isumannaassuseq 
qimmillu qimuttut 
meeqqat oqartussaasuini 
suliassatut toqqarneqar-
neratigut suliaqarluarsi-
masorujussuusugut isu-
maqarpunga.
Ingerlatsinermi suleqataasoq, 
Karl-Frederik Sakariassen, INI

“

“ Meeqqat oqartussaasuniin-
nera nuanneqaaq. Qimmit 
qimuttut paarilluarneqar-
nissaat angalaannanngin-
nissaallu aalajangersaaqa-
taaffigaarput.
Immikkoortortaqarfik 38-267-mi 
meeraq oqartussaasoq

SUMI
Sisimiuni kommunalbestyrelsip ataatsimiittarfiani.

KIKKUT
Ataatsimiinnerni tamani meeqqat oqartussaasut 7-it 11-illu 
akornanni amerlatigisut peqataasarsimapput .

INERNERUSUT
Meeqqat ataatsimiinnerini pingasuni meeqqat oqartussaasut 
angalaarlutik assilisaarineranni isumassarsiaat piviusunn-
gortinneqarput. Paasititsiniaanerlu “Najugaqarfiit akornini 
qimmit qimuttut isumannaallisaanerlu” piviusumi paasititsi-
niutigissallugu meeqqat oqartussaasut toqqarpaat. Meeqqat 
oqartussaasut najugaqarfiup immikkoortortaani illoqarfim-
milu nivinngartorneqartumik plakatiliorput aammalu Qimus-
seq Sisimiut (Sisimiuni qimmiutillit peqatigiiffiat) meeqqat 
paarineqartussaanerat pillugu allaffigalugu.

SIUNNERSUUT PITSAANERPAAQ!
1. Najugaqarfiup immikkoortortaata ilaani sumiiffimmi aala-
jangersimasumi meeqqat oqartussaasut ataatsimiinnginner-
minni naapittarnissaat ingiaqatigiillutillu ataatsimiigiartar-
nissaat siunnersuutigisiuk, ataatsimuussuseq qaffatsissavaa 
inortuisarnerillu immaqa taamaalillugit pinngitsoortillugit.  

2. Ingerlatsinermi suleqataasup meeqqallu oqartussaasuisa 
attaveqatigiinnerata nukittorsarnissaa piffissaqarfigilluarsiuk. 
Nuannisaqatigiinnissaq pinnguarnissarlu piffissaqarfigisigit.   

3. Ingerlatsinermut suleqataasoq atuuffiani nutaajusumi suli 
ikorfartorallarsiuk. Ataqatigiissaarisutut atuuffittaavani pit-
saasunik siunnersuuteqarfigalugulu pisinnaasaasa imminullu 
tatiginerata sanarfinera ukkassiuk.

“

Ingerlatsinermi suleqataasup suliani 
sungiukkiartortarpai 
Ingerlatsinermi suleqataasup suliassai nalinginnaasut inissiaqar-
finni eqqiluitsuutitsiniarnermi aserfallatsaaliinikkullu suliassanut 
tunnganerupput. Meeqqallu oqartussaasuini suliassat nutaa-
jupput, ass. Ataatsimiinnernik pilersaarusiorneq, ataatsimiin-
nermik aqutsineq soorunalimilu meeqqanik peqataatitsineq 
mininnagu. Taamaammat meeqqat oqartussaasui iluatsittumik 
ingerlassappata ingerlatsinermi suleqataasup ikorfartorneqar-
nissaa pingaaruteqartorujussuuvoq. Misilittakkallu takutippaat 
suliassanit annertuallaanngitsunit aallartilluni pitsaaquteqarmat. 
Ingerlatsinermilu suleqataasoq misilittagaqarnerujartortillugu, 
meeqqat oqartussaasuini suliaqarnera annertusarneqaleriartor-
sinnaavoq. 

Meeqqat oqartussaasut 
ineriartornerisa kajumis-
suseqartorujussuanngor-
tittarpaannga.
Attaveqarnermi siunnersorti, 
Birgithe Christensen, INI

6/ 
Aalajangiisussanik 
naapitaqarneq 

Meeqqat oqartussaasut aalajangiisussanik, taperserneqar-
nissamik pisariaqartitsiffigisaminnit, ataatsimeeqateqarne-
ranni ataatsimoorussamik oqartussaaqataanerata aqqani 
isumassarsiatik pillugit oqallisiginnissinnaalersinneqarput. 
Misiliutitullu suliniummi meeqqat oqartussaasut paasitits-
iniaanermut qulequtsiussaminni ”Najugaqarfimmi qimmit 
qimuttut isumannaallisaanerlu”-mi tapersersorneqarnissar-
tik pisariaqartissimavaat. 

Meeqqat oqartussaasui 
pikkorissorujussuupput, 
siunnersuutaallu ajun-
ngilluinnarlutik, tamannalu 
tulluusimaarutigerpasip-
paat.
Immikkoortortaqarfik 38-267-mi naju-
gaqarfiup siulersuisuini ilaasortaq

“

SUMI
Sisimiuni kommunalbestyrelsip ataatsimiittarfiani.

KIKKUT
Meeqqat oqartussaasut qulit, najugaqarfiup siulersuisui sin-
nerlugit ilaasortaq ataaseq, Qimusseq Sisimiullu sinnerlugu 
aallartitaq ataaseq. 

INERNERUSUT
Aalajangiisussanik ataatsimeeqateqarneq paasititsiniutigi-
neqartussap ’Najugaqarfimmi qimmit qimuttut isumannaal-
lisaanerlu’ akuerineqarneranik inerneqarpoq. Najugaqarfiullu 
immikkoortuani plakatip nivinngartornissaanut akueritit-
toqarluni. Aammattaaq meeqqat oqartussaasut illoqarfimmi 
qimmiutillit peqatigiiffiannut allagartik, peqatigiiffiup ilaasor-
taannut meeqqanik paarseqataanissamik kaammattuummik 
imaqartoq, tunniuppaat. 

SIUNNERSUUT PITSAANERPAAQ!
Meeqqat oqartussaasut inersimasullu naapinneqartussat 
piareersarsigit. Meeqqat oqartussaasut saqqummiussas-
saat sungiusartissiuk, taama aalajangiisartut naapilerunikkit 
toqqissisimallutillu piareersimaniassammata.

Suleqatigisat illoqarfimmeersut peqataatinnerat     
Illoqarfigisami suleqatigisat peqataatinnerat, meeqqat oqar-
tussaasoqarneranut siammasissumik soqutiginnilersitsillunilu 
tunniusimatitsilersinnaavoq. Suleqatigisattalu aamma peqa-
taatitaqarnikkut piginnaasaqarnerulersitsinermillu meeqqat 
oqartussaasuinut tunniussaqarsinnaapput. Misiliutitut suli-
niummi ilaatigut meeqqat oqartussaasut ass. Borgmesteri, 
kommuni, illoqarfigisami radio aammalu illoqarfigisami qim-
miutillit peqatigiiffiat suleqatigisimavaat.

7/ 
Meeqqat oqartussaasut suli-
aannik saqqummersitsineq 

Meeqqat oqartussaasuisa suliaannik saqqummersitsinikkut 
meeqqat oqartussaasut tanngassimaartinneqarsinnaallutil-
lu suuneri oqaluttuarineqarsinnaapput. Misiliutitut sulinium-
mi meeqqat oqartussaasut suleqatitik, paasititsiniusiamin-
nut ’Najugaqarfimmi qimmit qimuttut isumannaallisaanerlu’ 
-mik qulequtaqartumut, suliaminnik saqqummersitsinis-
samut qaaqquaat. 

Meeqqat oqartussaasut oqariar-
tuutiminnik aaqqiissutissatullu 
siunnersuutiminnik illoqarfiup 
ataatsimiittarfiani saqqummii-
nerat tamatsinnut, qullersaqar-
fimmut uannullu borgmesterimut 
misigisaavoq annertooq.

Qeqqata Kommuniani borgmesteri, 
Malik Berthelsen

“
Suliamik saqqummiinermi 
peqataavugut, meeqqallu 
oqartussaasui namminneerlutik 
borgmesterimut kommunaldi-
rektørimullu saqqummiipput. 
Assorujussuaq ineriartorsimasut 
takusinnaavagut, suliaminnillu 
pimoorussinerat takuneqarsin-
naalluarpoq.
Sullissinermut pisortaq, Minannguaq Zeeb, INI

“

SUMI
Sisimiuni kommunalbestyrelsip ataatsimiittarfiani.

KIKKUT
Meeqqat oqartussaasut 11-it tamarmik, najugaqarfiup siu-
lersuisui, kommunaldirektøri, borgmesteri, illoqarfigisamilu 
tusagassiortut. 

INERNERUSUT
Suliamik saqqummersitsinerup meeqqat oqartussaasut 
najugaqarfigisaminni isumannaallisaaneq qimmillu qimuttut 
pillugit plakatiliarisaannik saqqummiinermik inerneqarpoq. 
Meeqqat oqartussaasut paasititsiniaanissamik suliaqarner-
minnik tanngassimaaqalutik oqaluttuarput suliaqarsima-
nerallu nersorniarneqarluni. Naggataatigut aggersarne-
qarsimasut sutoqatigiisinneqarput, sodavandillertoqarluni 
kaagillertoqarlunilu. 

SIUNNERSUUT PITSAANERPAAQ!
Piareersaatit naammassilluarsigit saqqummiinerlu sioqqul-
lugu piareersarnissarsi piffissaqarfigilluarsiuk. 
Ass. Saqqummiivissaq qanoq kusassasanerlugu 
kikkullu sulerissanersut.

Meeqqat oqaaseqar-
piarneq ajortut qanoq 
peqataasinnaalersin-
neqarnerat assorsuaq 
eqqarsalersitsivoq.
Kommunaldirektøri, Juliane Henningsen 
Heilmann, Qeqqata Kommunia

“

8/ 
Aasarsiunngilaattaa 
naggataarneq 

Meeqqat oqartussaasuini ukioq ingerlalluarsimasoq nu-
annaarutiginiarlugu, aasarsiunngilaattaa naggataarnersi-
ortoqarsinnaavoq nuannisaqatigiiffiusumik. Meeqqammi 
taamaalillutik aasaanerani atuanngiffissartik aallartis-
sinnaavaat ataatsimuussusermik misigisaqarsimallutik, 
atuanngiffeqareernerullu kingorna meeqqat oqartussaasui-
nut uteqqinnissaminnut qilanaarlutik. 

Meeqqat ineriartorluaqaat, 
angajoqqaallu tamatuminnga 
aamma sunnerneqarput. 
Sunneeqatigiinnermi malit-
tariiaannerit tamakku siu-
nissamilu meeqqanut qanoq 
sunniuteqarumaarnissaat, pif-
fissamilu sivikikkaluaqisumi ta-
koriikkagut tupinnartuliaapput.
INImi sullissinermut pisortaq, Minannguaq Zeeb

“

Meeqqat suliniutinik 
allanik aaqqiissutinillu 
pilersitsiortornissaat 
pikkorilliartornerisalu 
malinnaaffiginissaat 
qilanaareqaara.
Ingerlatsinermi suleqataasoq, 
Karl-Frederik Sakariassen, INI

“

SUMI
Najugaqarfiup immikkoortortaqarfiata katerisimaartarfiani. 

KIKKUT
Meeqqat oqartussaasui tamarmik 11-iusut ilaapput. 

INERNERUSUT
Ingerlatsinermi suleqataasoq matumani arlaannilluunniit 
ikorfartorneqarani, siullermeerluni meeqqat oqartussaasuini 
aaqqissuussinermik ingerlatsivoq. Nuannisaqatigiittoqarpoq, 
akunnerpaalunnguanilu ataatsimoorluni pinnguaatersoru-
joortoqarpoq pizzatuunnermik naggaserlugu. 

SIUNNERSUUT PITSAANERPAAQ!
Meeqqat oqartussaasuini aliikkusersoqatigiinneq ataatsi-
moornerlu inissaqartinneqartarlik. Meeqqammi oqartus-
saasoqarneq iluatsilluassaaq, inersimasut meeqqallu akun-
neranni ataatsimoorluartoqarsinnaappat.

Meeqqat oqartussaasuini ukioq siulleq 
Sisimiuni immikkoortortaqarfik 38-267-mi meeqqat oqar-
tussaasut aasaanerani atuanngiffeqannginnermi naggata-
arnersiornerat, ukioq siullermik naggataarnersiorneruvoq. 
Meeqqat oqartussaasuisa ukiumut pilersaarut tamakkerlugu 
naammassisimalerpaat, najugaqarfimmilu immikkoortortaani 
aalajangersaaqataaneq misilissimalerlugu. Najugaqarfimmik 
immikkoortortaata pitsaanerulersinnissaa anguniarlugu ilisi-
matitseqatigiinneq, siunersiuineq aalajangersaaqatigiinnerlu 
aqqusaareerpaat.

Suliassanut aaqqiis-
sutissanik nassaarsi-
oqatigiittarpugut ilaalu 
allattuusarlutik, naammas-
sigaangattalu ataatsimoor-
luta pizzatoqatigiittar-
pugut.

Immikkoortortaqarfik 38-267-mi meeraq 
oqartussaasoq

“

9/ 
Angajoqqaat peqatigalugit 
aaqqissuussineq 

Angajoqqaat meeqqallu oqartussaasoqarnerata akunne-
ranni suleqatigiinnerup pingaarutillip tapersersornissaa 
anguniarlugu, angajoqqaat peqatigalugit aaqqissuussineq 
atorneqarsinnaavoq. Misiliutitullu suliniummi meeqqat 
oqartussaasoqarnerat, meeqqat oqartussaasut suliaat 
angajoqqaallu suleqatigilluarsimanerat nuannaarutiginiar-
lugu angajoqqaat peqatigalugit aaqqissuusineq ingerlan-
neqarpoq. 

Nuannersunik suliaqar-
tinneqartaratta, meeqqat 
allat oqarfigerusuppakka 
meeqqat oqartussaasui-
niinneq nuanneqaaq.

Immikkoortortaqarfik 38-267-mi meeraq 
oqartussaasoq

“

Ataatsimuussutsip 
nuannersuunera meeqqat 
oqartussaasoqarnerata 
takutippaa.
Meeqqat oqartussaasumut angajoqqaaq 

“

SUMI
Sisimiuni kommunalbestyrelsip ataatsimiittarfiani.  

KIKKUT
Meeqqat oqartussaasut qulingiluat, angajoqqaavi qa-
tanngutaallu. 

INERNERUSUT
Angajoqqaat peqatigalugit aaqqissuussineq meeqqat 
oqartussaasut nammineq pilersaarusiugaraat. Namminneq 
unnummi aaqqissuussami ballondansernissaq, bamsedanser-
nissaq meeqqanit angajoqqaanillu peqataaffigineqartussat 
ilaatigut pilersaarusiorsimavaat. Aammattaaq angajoqqaat 
meeqqallu oqartussaasut tulluusimaarutigeqisaannik, inger-
latsinikkut suleqataasup meeqqat oqartussaasut diplommin-
natsippai. 

SIUNNERSUUT PITSAANERPAAQ!
Angajoqqaanik suleqateqarluarnissaq pingaarnerpaanut 
ilaatissiuk. Tamannami meeqqanut, angajoqqaanut ulluinnar-
nilu ingerlatsinikkut sulisumut oqinnerpaanngortitsisarpoq. 
Ass. Aaqqissuussanut meeqqat aggernissaannik eqqaasit-
sinermi aammalu meeqqanut ataasiakkaanut unammillernar-
sinnaasunik nalaagaqassagaluaraanni suleqatigiinnissamut. 

Meeqqat oqartussaasuinut diplommit  
Meeqqat oqartussaasut angajoqqaallu tanngassimaaruteqaler-
nissaat diplomminnatsitsinerup pilersissinnaavaa. Aammattaaq 
taamaaliorneq meeqqat oqartussaasut sulianut naammas-
sisaannut qujaniutitut isigineqarlunilu, meeqqat oqartussaasut 
sunngiffimminni suliffissarsiornerminnut diplom iluaqutigisin-
naavaat. Meerarlu oqartussaasoq meeqqat oqartussaasuini 
peqataasimaneranut, aaqqiissutitullu siunnersuusiornermi 
tapersiissuteqartarsimaneranut oqartussaaqataanerminilu ine-
riartorsimaneranut diplom uppernarsaataavoq. 

Sisimiuni meeqqat oqartus-
saasuini immikkuullarequtit
– ataatsimuussuseq, suleqatigiinneq 
pinngortitarlu

Meeqqat oqartussaasuisa Sisimiuni ineriartorluar-
simanera, najugaqarfiullu immikkoortortaqarfiani, 
inissiaatileqatigiiffimmi illoqarfimmilu suleqataa-
sut peqatigalugit ataatsimoorfiusumik sulianik 
naammassinneqatigiiffiusinnaanerata takutitsiviu-
nera misilittakkat takutippaat. Tamannalu meeqqat 
oqartussaasuisa angajoqqaaviniik, illoqarfiup borg-
mesterianut aamma atuuppoq. Najugaqarfimmi 
sumiiffimmilu akimortumik atassuteqaqatigiinnerit 
ataatsimoornerillu meeqqat oqartussaasoqarnernut 
atatitsisuupput. Aammattaarlu Kalaallit Nunaan-
ni pinngortitaq, meeqqat oqartussaasoqarnerani 
tulluartutut sunniuteqaqataasimavoq. Aaqqissuus-
sinerit arlallit silami pinngortitaq qanimut atorlugu 
ingerlanneqartarsimapput. Ass. Ingerlatsinikkut 
suleqataasup aaqqissuussat tamaasa, piniartutut 
misigisartakkaminik umimmaniarlunilu tuttunniar-
tarnerminik oqaluttuarnermik aallarnertarsimavai. 



Kalaallit nunatsinni najugaqarfinni meeqqat oqartussaaqataanerat  / 5756 /  Kalaallit nunatsinni najugaqarfinni meeqqat oqartussaaqataanerat

Meeqqat oqartussaaqa-
taaneranni suleqataasut
Najugaqarfik sumiiffillu akimorlugu, suleqataasut naammassin-
ninnissami toqqaannaq atuuffeqarfigisaannik meeqqat oqartus-
saaqataanerat suleqatigiiffiuvoq. Suliniut misiliutitut suliniutaavoq 
suleqatigiillu meeqqat oqartussaasoqarnerata qanoq ittuunissaanik 
misissueqqaarnerulluni. Taamaattumik meeqqat oqartussaasoqarne-
ra pillugu uku isiginnittaasaat tusarniarlugu apersuisoqarsimavoq:

ANGAJOQQAAT 
Meeqqat oqartussaasuini 
angajoqqaat pingaarutilittut 
atuuffeqarput. Meeqqat oqar-
tussaasoqarneranut tapersersui-
nerat paasinninnerallu meeqqat 
peqataanerannut pingaarute-
qartorujussuuvoq. Meeqqanut 
aggersaassutit tiguneqarne-
ranni, aaqqissuussinerillu ullor-
mik ataatsimik sioqqutsisumik 
eqqaasitsissutigineqartarneran-
nut ataavartumik angajoqqaanut 
attaveqartarneq qulakkeerinniffi-
usarpoq. 

IKIORSIILLUTIK SULEQATA-
ASUSSAT 
Meeqqanik sullissinermut tun-
ngasunik ilinniagallit ikiorsiillutik 
suleqataasut, Qeqqata Kommu-
nianit meeqqat oqartussaasui-
nut atassuserneqarnikuupput. 
Misiliutitullu suliniummi immikkut 
ikiortariaqalernissamik meeqqat 
pisariaqartitsilerfiini, ikiorsiillutik 
suleqataasussat ataavartumik 
suleqatigineqartarsimapput. 

Suleqatigisimasat allat:

Meeqqat oqartussaasui

Ingerlatsinikkut suleqataasoq

Najugaqarfiup siulersuisui

Meeqqat oqartussaasut meeqqat oqartussaasoqarnerani 
toqqammaviupput atuuffiallu tassaavoq: Najugaqarfimmik 
immikkoortortaqarfia najugaqarfigalugu pitsaanerulertsinni-
arlugu siunnersuuteqartussat, suliniutinillu piviusunngortitse-
qataasussat.

Ulluinnarni ingerlatsinermi sulisoq meeqqat oqartussaasuini 
pingaarnertut ataqatigiissaarisuuvoq atuuffigalugulu: Meeqqa-
nik peqataasitsiniarluni aaqqissuinerit ataasiakkaat naammas-
sinissaat. Najugaqarfik – illoqarfimmilu sumiiffinni suleqatit 
suleqatiginissaat. Meeqqat oqartussaasuisa isumassarsiaannik 
piviusunngortitsniaanermi peqataanissaq.

Najugaqarfiup siulersuisuisa suliassaat pingaarneq tassaavoq 
meeqqat oqartussaasuinut suleqataanissaq. Atuuffiallu tas-
saavoq: Meeqqat oqartussaasuini pingaarnerpaatut toqqam-
mavissaq suleqatissarlu. Meeqqat oqartussaasuinik aalajan-
gersaaqataasitsinissamut piumassuseqartussaq. Meeqqat 
oqartussaasut isumassarsiaasa piviusunngortinneqarnissaan-
nut peqataasussaq.

Illoqarfimmi suleqatit
Meeqqat oqartussaasoqarnermut isumalluutit piginnaasallu 
allat tunniunnissaat, atuuffillu tassaassaaq: Meeqqat oqartus-
saaqataanerannik malinnaanissaq tapersersuinissarlu kiisalu 
aaqqissuussinerit naammassinissaannut taperseeqataasartoq 
ass. Ininik atukkiussinikkut soorlu kommunalbestyrelsip ataat-
simiittarfini atukkiuttaraa.

Kajumissuseq
Meeqqat oqartussaasut kajumissusaat ukunani aallussivigineqas-
saaq: 

• Najugaqarfimmik immikkoortortaqarfiani pitsanngorsaataasus-
sanik siunnersuuteqarlutillu aalajangersaaqataanissaat.

• Aaqqissuussisoqarsimatillugu ataatsimoorluni nereqatigiinner-
nut peqataanissaq. 

Meeqqat oqartussaaqataasut isumaat ma-
lillugu meeqqat oqartussaasoqarneq sumut 
atorneqassava?

Oqinneq

• kikkut tamarmik inissaqartin-
neqarfianni ataatsimoorner-
mut peqataaneq. 

• meeqqat inersimasullu allat 
toqqissisimalluni nuannisaaqa-
tigineri. 

• nutaanik ilikkagaqarneq, 
aalajangersaaqataanermut 
peqataatinneqarneq pimoor-
unneqarnerlu.

Ajornarneq

• Isummersinnaaneq tusaane-
qarsinnaanerullu atorluarnis-
saa. 

• Ataatsimoorfiusup nutaap 
piffissaqarfiginissaa. 

• Isumassarsiat ersarissarlugil-
lu isumaqatigiissutiginissaat, 
taamaalillutik piviusunngortin-
neqarniassammata.

Sulisut suliassallu 
nuannersorujus-
suupput.
Immikkoortortaqarfik 38-267-mi 
meeraq oqartussaasoq

“

Meeqqat oqartussaa-
qataasuni qinngasaarut-
toqartanngilaq aamma 
annersittaasoqartanngi-
laq, ilaluartoqartaranilu.
Immikkoortortaqarfik 38-267-mi meeraq 
oqartussaasoq

“

Meeqqat oqartussaasui

Ingerlatsinikkut suleqataasoq meeqqat oqar-
tussaasut isumaat malillugu sumut atorneqar-
sinnaava?

Oqinneq

• Sunngiffimmini soqutigisami-
nik oqaluttuartarnini atorlugu 
meeqqat oqartussaasuinik. 
isumassarsiortitsilersinnaaneq. 

• Najugaqarfiup immikkoortor-
taani meeqqallu akornanni 
ataatsimuussuseqalerneq. 

• Nutaanik ilikkarusussuseqarlu-
nilu nutaanik piginnaasartaar-
torneq.

Ajornarneq 

• Najugaqarfiup immikkoortor- 
taani atuuffimmi nutaarluinnar-
mi unammilligassaqalerneq. 

• Atuuffimmi nutaami ilorrisi-
maarsinnaaneq. 

• Ulluinnarni suliassanut nutaanut 
aammalu meeqqat oqartus-
saasuini suliassanut piffissaqar-
figinninnissaq. Atuuffiup nutaap suliffigisinnaaneranut ikorfartorneqarlunilu 

piareersarneqartarneq pingaaruteqarsimasoq ingerlatsi-
nikkut suleqataasup erseqqissarpaa, unammilligassatullu 
ilikkagarfigisimallugu. 

Siullerpaamik aperineqaqqaara-
ma pinngortitami assilisakka 
meeqqat oqartussaasuinut ta-
kutikkusunnerikka, assorsuaq 
nuannaajallassimavunga. Oqalut-
tuakka meeqqanit ingerlateqqin-
neqarsinnaanngussapput, taman-
nalu uannut nalitoorujussuuvoq.

Ingerlatsinikkut suleqataasoq, 
Karl-Frederik Sakariassen, INI

“
Kajumissuseq
Immikkoortortaqarfik 38-267-mi ingerlatsinikkut suleqataasup 
ataqatigiissaarisuusup meeqqat oqartussaasoqarnerani kajumis-
susaa ukunani aallussiviussaaq:   

• Sulisartutut inuunermi nutaamik misilittaanissamut periarfissaq 
meeqqallu ineriartorneranni malinnaaneq.

Ingerlatsinikkut 
suleqataasoq

Oqinneq

• Najugaqarfiup immikkoortor-
taani meeqqat soqutiginniler-
sillugillu peqataanerutilernis-
saat.

• Illuatungeriit amerlasuut as-
sigiinngitsut najugaqarfimmi 
eqqaanilu ataatsimuussuseqa-
lersinnissaat.

• Najugaqarfiup immikkoor-
tortaata eqqiluinnerullunilu 
kusanarnerulernissaanut sun-
niuteqartitsiffiusinnaasut.

Ajornarneq

• Siulersuisuni sulinerulernissaq.  

• Siulersuisuni ajornanngippat 
amerlanerpaat tunniusimaler-
nissaat tapersersuinissaallu. 
 

• Najugaqarfiup immikkoortor-
taanut meeqqat ukioqqortu- 
siartornertik ilutigalugu 
soqutiginninnerujartornissaat.

Najugaqarfiup siulersuisuisa isumaat malillugu 
meeqqat oqartussaasui sumut atorneqarsin-
naappat?

Kajumissuseq
Najugaqarfiup siulersuisuini kajumissuseq ukunani aallussivius-
saaq:

• Najugaqarfiup immikkoortortaani ataatsimoorfik nutaaq,   
   meeqqat inersimasullu akunneranni annertunerusumik ataqqe-
   qatigiiffiusoq.

Najugaqarfiup siulersuisui

Nuanneqaaq, meeqqal-
lu oqartussaasuinik 
suleqateqarnerput 
qujamasuutigisoru-
jussuuarput.

Najugaqarfiup siulersuisuini 
ilaasortaq, 38-267

“

Oqinneq

• Meeqqat isummersorsin-
naalernissaat oqarsinnaanerlu 
iluaqutaasoq. 

• Meeqqani ataatsimoortumik 
oqartussaaqataanerannik 
paasinnilernermik pilersitsivik. 

• Assigiinngitsunik isummer-
suuteqarnerup ilinniarlugulu 
akuerinissaa.

Ajornarneq

• Inuiaqatigiinni tunngavilee- 
qataanissaq, meeqqattaaq 
(ukiuminnut naleqquttumik) 
akisussaaffilerneqarsinnaane-
rannik.  

• Nalinginnaasumik tamat 
oqartussaaqataanerata aqqani 
aalajangersaanerni peqataa- 
sanngikkaluit peqatiginissaat.  

• Ataatsimoorfimmik, meeqqat 
toqqissisimaffigisinnaasaannik, 
pilersitsivik. 

Kajumissuseq
Meeqqat najugaqarfiup immikkoortortaani pimoorussiartorne-
ranni oqartussaaqataanikkullu ineriartornerisa malinnaaviginerat 
suleqatinut kajumissusermik pigisaqalersitsissaaq4.

Illoqarfimmi suleqatit

Suleqataasut isumaat malillugu meeqqat 
oqartussaaqataanerat sumut 
atorneqarsinnaava? Isumaqarpunga meeqqat 

oqartussaaqataanerata 
meeqqat sapiissuseqalersikkai.

Kommunaldirektør Juliane Henningsen 
Heilmann, Qeqqata Kommunia

“

Meeqqat oqartussaaqataasut 
aaqqiissutitut siunnersuutaasa 
taama sukkatigisumik pi-
viusunngortinneqarnerat nu-
annaajallannartorujussuuvoq. 

Borgmester Malik Berthelsen, Qeqqata Kommunia

“

4Borgmesteri, kommunaldirektøri, taamanikkullu atugarissaarnermut pisortaasimasoq 
Qeqqata Kommunianit kiisalu sullissinermut pisortaq aammalu sullissinermut aqutsisoq INI-
meersut apersorneqarput.

Meeqqat oqartus-
saaqataanerat pil-
lugu siunnersuutit 
pitsaasut 
Meeqqanik qanoq peqataatitsisinnaaneq aalajangersaaqataatit-
sinerlu, taamaalillunilu kalaallit najugaqarfiini ataatsimoorussamik 
oqartussaaqataalersitsisinnaaneq pillugu siunnersuutit piviusut 
qulit katersorsimavagut. Meeqqanik peqataatsitsilluni aaqqissuussat 
naammassisimasat akimorlugit siunnersuutit ingerlanneqarnikuup-
put, qulequttanullu sisamanut agguataarsimallutik:

• INGERLATSINERMUT PIAREERSAALLUNILU IKORFARTUINEQ 

• AKIMORTUMIK SULEQATIGIINNEQ

• MEEQQANIK OQARTUSSAASUSSARSIORNEQ

• MEEQQANIK PEQATAATITSILLUNI AAQQISSUUSSINERIT AKIMORTUMIK SULEQATIGIINNEQ 
Suleqatigiit assigiinngitsut pimoorussisinnaalersissigit ima isiorlusi:

 
Aaqqissuussani aalajangersimasuni najugaqarfiup siuler-
suisui suleqataaffissaannik tunisigit. Ass. Kaagiliortillugit, 
inuunerminnik oqaluttuartillugit, meeqqat isumassarsiaannik 
tusarnaartillugit.   

Suleqataasut illoqarfimmeersut katersorsigit. Ass. Atuarfik, 
kommune. Borgmester. Illoqarfigisamimi suleqataasut taper-
sersuigaangata tulluussimaarneq, nuannaarneq kajumissuser-
lu piulertarput.

3

4

INGERLATSINERMUT PIAREERSAALLUNILU 
IKORFARTUINEQ 
Ulluinnarni ingerlatsinermi sulisoq atuuffimmini nutaajuvoq, 
taamaammat aallartilluartinniarlugu:

 
Meeqqat oqartussaasui ingerlatsinermut suleqataasoq 
piareersartarsiuk. Aaqqissuussilernerit tamaasa 
susoqarnissaanik aaqqissuussinerullu tungaanut ataavartumik 
paasissutissittarsiuk. Atuuffianut nutaamut tapersersuissutaa-
sinnaasumik pikkorissarneqarnissaa eqqarsaatigisiuk. 

Ulluinnarni ingerlatsinermi suleqataasoq pilersaarusi-
ornermut peqataatissiuk. Taamaaliornermimi suliniummi 
peqataatinneqarneq, pimoorussineq kajumissuserlu pigi-
neqalersarmata. Ulluinnarni ingerlatsinermi najugaqarfiup 
immikkoortuani sulisut allat meeqqat oqartussaasoqarneranik 
oqaluttuussigit, taamaalillutik suleqatimik peqanngittarnera-
nut pissutaasoq paasiniassammassuk.  

1

2

5

6

 
MEEQQANIK OQARTUSSAASUSSARSIORNEQ 
Inuttassarsiorneq piffissartornartuuvoq, taamaammat uku qulakke-
ersigit:

 
Angajoqqaat suleqatiginissaat. Meeqqat oqartussaaqataa-
nerat pillugu oqaluttuussigit ataavartumillu attavigisarlugit. 
Meeqqat peqataaniarnerannut tamanna iluaqutaasarpoq. An-
gajoqqaallu isumaqatigiissuteqarfigisarsigit, aaqqissuussinerit 
ataasiakkaat naammassereernerni aatsaat takkuttarnissaan-
nik, taamaalillutik aaqqissuussinerup nalaani akornusiinngin-
nerussammata. 

Immikkut iliuuseqaritsi. Meeqqat pissarsiariniapiloornarsisin-
naasarput, kisianni pissarsiariniartuarsigit periutsit assigiinn-
gitsut atorlugit ass. Sms-erfiginerisigut, sianerfiginerisigut 
angerlarsimaffiannut alakkartarnerisigut. Amerlanertigut 
peqataarusuttarput, ikiugassaasarlutilli, annermik aallaqqaata-
ata tungaani.

Meeqqat oqartus-
saasoqarnera ataatsimo-
ornerulernermik imminul-
lu ataqqinerulernermik 
nassataqarpoq.
Najugaqarfik 38-267-mi siulersuisuni 
ilaasortaq

“

MEEQQANIK PEQATAATITSINIAALLUNI 
AAQQISSUUSSINERIT
Meeqqat oqartussaasut pimoorussinerulernissaat inissaqartinniar-
lugu imaalioritsi: 

 
Meeqqat inersimasullu peqataasut amerlassusasa oqimaaqa-
tigiinnissaat eqqumaffigisiuk. Meeqqat oqaaseqarsinnaanis-
saat pingaaruteqarpoq. Inersimasut sulerissanerlutik nalun- 
nginniassammassuk suliassat agguataarnissaat isumagisiuk. 

Aaqqissuussinerit pilersaarusiorluarsigit. Tamanna toqqissi-
simanermik, nukissaqarnarnerusumik inissaqartitsiffiusumil-
lu meeqqanik eqqummaariffiginninnermik pilersitsisarpoq. 
Illoqarfimmissaaq pisussanik aaqqissuussaqartoqarnersoq 
aamma malinnaaffigisarsiuk, taamaalillusi meeqqat oqartus-
saasuini aaqqissuussasi qaleriittuunnginniassammata.

Nerisaqarnissaq nuannisaqatigiinnissamullu piffissaqarnis-
saq isumannaarsigit. Tamatumami kajumissuseq ataatsimuus-
suserlu annertusartarpaat, aammalu ataatsimut nereqatigiin-
neq pinnguaqatigiinnerlu nuannersuutittarlugu.  

Toqqissisimaneq pilersissiuk. Meeqqat pimoorussinertik, 
oqaaseqarsinnaanertik suleqateqarsinnaanertillu toqqissisima-
gaangamik takutittarpaat. 

7

9

8

4Pingaartumik immikkoortoq 12 aamma 13, meeqqat aalajangersaaqataanissamut killiligaana-
nilu oqarsinnaatitaanissamut pisinnaatitaaffii pillugit. 

Misiliutitut suliniut 
pillugu  
Meeqqat oqartussaaqataanerat aqqutigalugu meeqqat najugaqarfim-
minni ilorrisimaarnerisa, aalajangersaaqataasalernissaat ataat-
simoorussamillu  oqartussaaqataanerup aqqani piginnaasaasa qaf-
fassarnissaat, meeqqat oqartussaaqataanerani pingaarnertut angu-
niagaavoq. Taaneqareersunullu ilanngullugu, Kalaallit Nunaanni 
ataatsimoorussamik oqartussaaqataaneranut ineriartuleruttortumut 
tapertaanissaa kiisalu, 1993-mi Kalaallit Nunaata ilannguffigisaanut 
FN-ip Meeqqat pisinnaatitaaffii pillugit Isumaqatigiissutaata malinniar-
neqarnerani, peqataanikkut tapertaanissaq aamma anguniagaavoq4.  

INI aamma Konradi – liv i og mellem husene suleqatigiillutik misili-
utitut suliniut ”Kalaallit Nunatsinni najugaqarfinni meeqqat oqartus-
saaqataanerat – misissueqqaarneq misiliutitullu suliniut” Sisimiuni 
najugaqarfiup immikkoortortaqarfiani 38-267-mi piffissami 2019-
2021 ingerlassimavaat. Misiliutitut suliniutip siunertaraa:

• Meeqqat oqartussaasut aqqutigalugit qanoq meeqqat peqata-
alersinneqarlutillu kalaallit najugaqarfiini aalajangersaaqataaler-
sinneqarsinnaanersut misissornissaa.

Periuseq tassaasimavoq najugaqarfiup immikkoortortaani 38-267-
mi meeqqat oqartussaaqataanerata aallarnisarnissaa, misiliutitut 
suliniummi assigiinngitsunik periuseqarluni meeqqanik peqataatits-
iniaaneq aqqutigalugu. Tamakku saniatigut meeqqanik apersuinerit 
ingerlanneqarsimapput, najugaqarfimmi aalajangersimasunik suli-
soqarnikkut kiisalu illoqarfeqatigisanik suleqateqarnikkut. Misissue-
qqaarnerup misiliutitullu suliniutip paasinarsisippaa:  

• Najugaqarfiup immikkoortortaani aalajangiiniarluni periutsit assi-
giinngitsut atorlugit peqataatitsinermi, meeqqat oqartussaasuisa, 
inunnik peqateqarsinnaassusaasa piginnaasaqassusaasalu qaf-

fasinnerulernerat sunniuteqaqataaffigisimagaa, kiisalu imminnut 
naleqartinnerat nukittorsarsimallugu.  

• Meeqqat oqartussaasoqarnerani meeqqat inersimasullu peqataa-  
sut nuannaarnerannut kajumissuseqarnerannullu pinngortitaq 
annertuumik sunniuteqarsimavoq.  

• Najugaqarfimmi ulluinnarni ingerlatsinermi sulisoq ataavartumik 
tapersersorneqarnermigut ikorfartorneqarnermigullu meeqqat 
oqartussaasuini ataqatigiissaarisuusinnaavoq. Aammattaaq 
ataqatigiissarisutut atuuffiup, ulluinnarni ingerlatsinermi sulisup 
suliffimmi nuannaarnera ineriartorneralu tapersiissuteqarfigisin-
naavaa.  

• Kinguaariiaat akimorlugit ataatsimuussuseq, piginnaasaqassu-
seq kiisalu najugaqarfik illoqarfigisarlu meeqqat oqartussaasui 
atatissavaat. 

• Kalaallit najugaqarfiini iluatsilluartumik meeqqat oqartussaasui 
pilersinneqarsinnaapput, eqqortumik piareersarneq ataavar-
tumillu tapersersuineq atorlugit. Misiliutitut suliniutip aamma 
paasinarsisippaa, nunat piorsarsimassutsillu akimorlugit meeqqat 
oqartussaasui pilersinneqarsinnaasut, aallarniutitut misiliutitut 
suliniuteqarneq misissueqqaarnerlu ingerlanneqarpata.

Naggataatigullu misiliutitut suliniutip naammassereernerata kin-
gorna, meeqqat oqartussaasuisa ingerlaannarnissaannik INIp 
aalajangiussinera inerniliunneqarpoq. Taamaalillunilu meeqqat 
oqartussaaqataanerat najugaqarfiup immikkoortortaa 38-267-mut 
aalajangersimasumik ilaliunneqarpoq.  

Siunissamut 
takorluukkat 
Meeqqat oqartussaaqataanerat pillugu misiliutitut suliniut, kalaallit 
ataatsimoorussamik oqartussaaqataanerisa ineriartorneranut asser-
suutitut ilaatulluunniit paasineqarsinnaavoq. 

Najugaqartut aaqqissuussaanerminni piumasarineqartumik siulersu-
isoqartussaapput. Taamaammallu meeqqat oqartussaasuisa siuler-
suisut suleqatissaraat pingaarutillit, tamannalu misiliutitut suliniutip 
uppernarsarpaa.

Illoqarfigisami najugaqartut oqartussaaqataanerat meeqqallu 
oqartussaaqataanerat misiliutitut suliniummi ingerlalluartumik 
suleqatigiissimapput. Tamatumali saniatigut INImi najugaqarfiit 
immikkoortortaani 42-ruusuni taamaallat tallimat siulersuisoqarput. 
Najugaqartullu oqartussaasoqarnerani sulinikkut najugaqartunik 
oqartussaasussarsiorneq aalajangersimasunillu oqartussaasoqarni-
arneq INIp ajornakusoornartippaa. Piviusumilu meeqqat oqartus-
saasut INIp allaffissuussaani najugaqarfiit immikkoortortaqarfiini 
sinneruttuni pitsanngorsaaniarnerminni, illoqarfeqatinik najugaqar-
tut oqartussaasuinik suleqateqarnissaminnik amigaateqartussaas-
sapput.  

Aallaqqaaterpiaani suliniut pineqartoq immikkoortoq I immikkoortoq 
II-mullu avinneqarnikuugaluarpoq. Misiliutitullu suliniut naammassinne-
qartoq (immikkoortoq I) ineriartorteqqitassamik misilittakkatigut 
tunngavissiissaaq, misilittaasoqarluni kalaallillu najugaqarfiinut alla-
nut siammarterneqarluni (immikkoortoq II). Massakkulli najugaqarfiit 
immikkoortortai siulersuisoqartut ikittunnguunerat pissutaalluni, 
kalaallit najugaqarfiinut allanut meeqqat oqartussaasoqarneranik 
ineriartorteqqinnissaagaluaq, misilittaanissaagaluaq siammarterinis-
saagaluarlu unammillernartutut isikkoqarpoq. 

Najugaqarfimmi najugaqar-
neq inissiami najugaqarnerin-
naanngilaq, najugaqarfimmili 
tamarmi piginneqataassut-
sip ilinniarnissaa aamma 
pingaaruteqartoq 
isumaqarpunga.
Sullissinermut pisortaq, Minannguaq Zeeb, INI

“

Najugaqartut oqartussaaqataanerannik ataatsimoortumik ineriar-
tortitsinissamut periarfissaq immikkuullarilluinnartoq
Manna najugaqartut oqartussaaqataanerannik ataatsimoortumik,  
kalaallillu najugaqarfiisa immikkoortortaannut tulluarsakkamik ine-
riartortitsinissamik immikkuullarilluinnartumik periarfissiineruvoq, 
matumanilu meeqqani inersimasunilu pimoorussineq, piginnaasat 
aalajangersaaqataasinnaassuserlu qajassuartumik ineriartortinneqar-
sinnaallutik. 

Taamaattumik kalaallit meeqqat inersimasullu najugaqartut oqartus-
saaqatigiivi ataatsimoortut, qanoq ilusilersorneqarsinnaanersut INIp 
aamma Konradi - liv i og mellem husene-llu misissussallugu takor-
luugaraat. Meeqqat inersimasullu najugaqartut oqartussaasui ataat-
simoortut misissorneqareerlutillu periutsinik sakkussanillu assigiinn-
gitsunik misilittaavigineqareerpata pilersinnissaat takorluugaavoq. 
Najugaqartullu oqartussaasui ataatsimoortut ineriartortinneqarnerat,  
Kalaallit  Nunaanni oqartussaanerup ineriartortinneqarneranut 
kivitseqataasinnaassaaq.

Meeqqat oqartussaasoqar-
nerata inersimasunik sunnii-
lernissaa, taakkulu nutaanik 
siunnersuusiornermik suliaqa-
lernissaat qilanaareqaara.

Ingerlatsinermut suleqataasoq, 
Karl-Frederik Sakariassen, INI

“

“ Siulersuisuninngaanniik 
tunuarnissara arlaleriarlun-
ga eqqarsaatigisaraluarpara, 
meeqqalli oqartussaasoqarne-
rani suleqataaneq pissarsi-
nangaarmat tunuarsinnaajun-
naaqqavunga.
Siulersuisuni ilaasortaq, immikkoortortaqarfik 38-267

Meeqqat pisinnaatitaaffii pillugit isumaqatigiissut 
FN-illu nunarsuarmi anguniagai 
Meeqqat tunngaviusumik pisinnaatitaaffii, FN-ip Meeqqat 
pisinnaatitaaffii Pillugit isumaqatigiissutaani atortuulersin-
neqartut, Kalaallillu Nunaata 1993-mi ilannguffigisai pillugit 
nunat assigiinngitsut najoqqutassaannik Kalaallit Nunaata 
malinninnissaa, meeqqat oqartussaasoqarnerata qularnaa-
rinneqataaffigisinnaavaa. Pingaarnertullu isumaqatigiissum-
mi immikkoortoq 12 aamma 13, meeqqat aalajangersaaqa-
taasinnaanermut killiligaananilu oqaaseqarsinnaanermut 
pisinnaatitaaffiisa eqquutsinneqarnissaat, meeqqat oqartus-
saasoqarnerup sunniuteqaqataaffigisinnaavaa. Ilanngullugulu 
aamma FN-ip nunarsuarmi anguniagaani 2015-meersumi 
isumaginninnikkut piujuartitsinerlu tunngavigalugit ineri-
artortitsinermik ukkassiffiusumut meeqqat oqartussaane-
rat tapersiissuteqarsinnaavoq, aamma meeqqanut. Uanilu 
pingaartumik nunarsuarmi anguniakkani 10, 11 aammalu 
16-mi, politikkikkut aalajangersaanermi sinniisoqartitsisarneq 
eqqarsaatigalugu, eqquutsitsinissamut meeqqat oqartus-
saasut tapersiissuteqarsinnaapput.5 

5Erseqqinnerusumik anguniakkap immikkuualuttua 10.2-mut: ”2030 tikitsinnagu ukiut, suiaas-
suseq, innarluut, race, inuiaassuseq, kingoqqivik upperisarluunniit imaluunniit aningaasaqar-
nikkut qanoq inuttut issuseq apeqqutaatinnagu, isumaginninnikkut, aningaasaqarnikkut 
politikkikkullu aalajangersaanermi annertunerusumik peqataatinneqartalersimassaaq.”, angu-
niakkap immikkuualuttua 11.3 ”2030 tikitsinnagu illoqarfinnik ineriartortitsineq peqataatits-
inerulerlunilu piujuartitsinerulissaaq inissialiornikkullu pilersaarusiornermi nunallu tamalaat 
aqunneqarneranni peqataanerulersitsineq, ilaatitsineq piujuartitsinerlu qaffasinnerulersimas-
sapput.” aammalu immikkualuttoq 16.7 ”Qaffasissutsini tamani aalajangersaanikkut periutsini 
tusarnaarneqarneq, peqataatitsineq, peqataasoqarneq sinniisuutitaqartarnerlu qulakkeerne-
qassapput.” eqqarsaatigalugit.”

Paasisaqarnerorusukkuit

Meeqqat oqartussaasut pillugit imaluunniit isumassarsiorneq 
paasissutissalluunniit pillugit annertunerusumik paasisaqarner-
orusukkuit, misiliutitut suliniummi peqataasut attaviginissaannut 
tikilluaqqusaavutit. 

Karl-Frederik Sakariassen
Immikkoortortaqarfik 38-267-
mi inissiarsuarni ikiorti
kfs@ini.gl 
(kalaallisuinnaq oqaasilik) 

Birgithe Christensen
INImi attaveqarnermi siunnersorti
(kalaallisut qallunaatullu oqaasilik)

Martina Sommer
INImi attaveqarnermi siunnersorti
(qallunaatuinnaq oqaasilik)  
kommunikation@ini.gl 

Abel Joelsen
Immikkoortortaqarfik 38-267-
mi siulersuisuini siulittaasoq 
abj@ini.gl
(kalaallisuinnaq oqaasilik)

Stine Konradi
suliniummi aqutsisoq, Konradi 
– liv i og mellem husene 
stine@konradi.nu 
(qallunaatuinnaq oqaasilik)  

Facebookkikkut qupperneq:
Meeqqat oqartussaaqataanerat Sisimiuni 
- Børnedemokrati i Sisimiut (kalaallisut qallunaatullu)

mailto:kfs%40ini.gl%20%20?subject=
mailto:kommunikation%40ini.gl%20?subject=
mailto:abj%40ini.gl?subject=
mailto:stine%40konradi.nu%20?subject=
https://www.facebook.com/Meeqqat-Oqartussaaqataanerat-Sisimiuni-B%C3%B8rnedemokrati-i-Sisimiut-103708871238400

Sooq meeqqat oqartussaaqataanerat?
Kalaallit Nunaanni innuttaasut 25% miss. Meeraapput 18-nit ataallu-
git ukioqartut, taakkunanngaanniillu amerlasuut meeraapput unam-
milligassaqarfiusumik inuusut. Meerarpassuit isumaginninnikkut 
aningaasaqarnikkullu unammilligassaqarfiusumi angerlarsimaffimmi 
peroriartorput, isumaginninnikkullu annertuumik ajornartorsiuteqar-
fiusumi soorlu sumiginnaaffiusumi angajoqqaanillu atornerluisuni 
inuullutik. Tamatumalu nassatarisarpaa ulluinnarni ilorrisimaannginneq, 
tamannalu meeqqatut inuunermut sunniuteqartarpoq, kinguaariiaanilu 
kingornuttaattagaq pitsaanngitsoq meeqqaniiginnaratarsinnaasarluni. 

Kalaallillu Nunaata aamma ilisarnaatigaa ataatsimoorussamik oqartus-
saaqataaneq “nutaraasoq”, aatsaallu oqartussaaqataanermik oqar-
tussaaqataanikkullu piorsarsimassussermik ineriartuleruttorfiusoq. 
Meeqqat oqartussaaqataanerat ikiorsiullugu meeqqat (oqartussaaqa-
taanikkut) piginnaasaminnik ineriartortitsinissamut taamaalillutillu 
(illoqarfimminni) inuiaqatigiinni innuttaaqataasutut nalilittut immin-
nut isigilernissaminnut namminerlu inuunerminnut akisussaassuse-
qarnissaminnut periarfissaqalerput. Meeqqat najugaqarfigisaminni 
nammineq inuunerisaminnut aalajangersaasinnaanissaminnut periar-
fissaqalissapput, ilutigitillugulu kalaallit oqartussaaqataanikkut ineriar-
tornerannut pingaarutilittut ilaalissallutik. 

Isumassarsiorfittut quppersagaq
Isumassarsiorfittut quppersagaq misiliutitut suliniummi “Kalaallit naju-
gaqarfiini meeqqat oqartussaaqataanerat – misissueqqaarneq misi-
liutitullu suliniut”-mi misilittakkanit tunngaveqarpoq. Suliuniummilu 
kalallit najugaqarfiini meeqqanik peqataatitsiniaaneq aalajangersaaqa-
taasinnaalersitsinissarlu ukkatarineqarsimapput. Meeqqat saniatigut 
najugaqarfiup aalajangersimasumik sulisoqarnikkut inuttai ulluinnarni 
ingerlatsinermi sulisut aammalu najugaqarfiup siulersuisui meeqqat 
oqartussaaqataaneranni toqqammaviupput.  


